
<<ՃԱՊՈՆԻԱՅԻ ԿԱՌԱՎԱՐՈՒԹՅԱՆ ՏՐԱՄԱԴՐԱԾ ԴՐԱՄԱՇՆՈՐՀՆԵՐԻ ՀԱՇՎԻՆ ՍՏԱՑՎԱԾ ԳՅՈՒՂԱՏՆՏԵՍԱԿԱՆ ՏԵԽՆԻԿԱՅԻ ՀԵՏԱԳԱ ՏՆՕՐԻՆՄԱՆ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ

1. Անհրաժեշտությունը 

Սույն որոշման նախագծի ընդունումը պայմանավորված է Հայաստանի Հանրապետության կառավարության 2000 թվականի հունիսի 14-ի №308 և հոկտեմբերի 23-ի №661 որոշումների համաձայն Հայաստանի Հանրապետության գյուղատնտեսության նախարարության <<Ագրոսպասարկում>> պետական փակ բաժնետիրական ընկերությանը հատկացված և մարզերում գործող սպասարկման ընկերություններին 10 տարի ժամկետով վարձակալության հանձնված գյուղատնտեսական տեխնիկայի վարձակալության պայմանագրերի գործողության ժամկետները լրանալու հանգամանքով:

2. Ընթացիկ իրավիճակը և խնդիրները 

Վարձակալության հանձնված գյուղատնտեսական տեխնիկայի վարձակալության պայմանագրերի գործողության ժամկետների լրանալու հետ կապված անհրաժեշտություն է առաջացել սահմանել դրանց հետագա տնօրինման կարգը:

3. Տվյալ բնագավառում իրականացվող քաղաքականությունը

Վարձակալական պայմանագրերի պահանջներին համապատասխան հաշվարկված վարձավճարների և հնարավոր տույժերի վճարման դեպքում, ղեկավարվելով ՀՀ քաղաքացիական օրենսգրքի 627-րդ հոդվածով, վարձակալած գյուղատնտեսական տեխնիկան մեկնարկային գներով վաճառել վարձակալներին, իսկ  վերոհիշյալ պահանջները չբավարարող կամ տեխնիկայի ձեռքբերումից հրաժարվող վարձակալների` վարձակալած գյուղատնտեսական տեխնիկան իրացնել դասական աճուրդով` կիրառելով Հայաստանի Հանրապետության կառավարության  2011 թվականի փետրվարի 17-ի <<Ճապոնիայի կառավարության <<Սակավապահով ֆերմերների համար դրամաշնորհային աջակցություն>> 10-րդ դրամաշնորհային ծրագրի շրջանակներում Հայաստանի Հանրապետություն ներկրված գյուղատնտեսական տեխնիկան  տնօրինելու մասին>> №134-Ն որոշման 1-ին կետի և 3-րդ կետի` 1-5-րդ ենթակետերով սահմանված աճուրդի իրականացման ընթացակարգը, մեխանիզմները և շահառուների ընտրության չափորոշիչները:

4. Կարգավորման նպատակը և բնույթը

Պայմանագրով վարձակալության հանձնված գյուղատնտեսական տեխնիկայի վարձակալության ժամկետները լրանալու հետ կապված դրանց հետագա տնօրինման կարգի սահմանումը, որը կնպաստի  գյուղատնտեսական տեխնիկայի շահագործման արդյունավետության բարձրացմանը:  

5. Նախագծի մշակման գործընթացում ներգրավված ինստիտուտները և անձինք 

Նախագիծը մշակվել է Հայաստանի Հանրապետության գյուղատնտեսության նախարարության աշխատակազմի կողմից:

6. Ակնկալվող արդյունքը

Որոշման նախագծի ընդունման արդյունքում վարձակալներին և գյուղատնտեսական արտադրությամբ զբաղվող սուբյեկտներին հնարավորություն կընձեռվի ձեռք բերել գյուղատնտեսական տեխնիկա, որի դրամայնացումից գոյացած շուրջ 22 մլն դրամ միջոցները կփոխանցվեն Հայաստանի Հանրապետության ֆինանսների նախարարության կենտրոնական գանձապետարանում բացված հատուկ հաշվեհամարին և սահմանված կարգով կուղղվեն գյուղատնտեսական ծրագրերի ֆինանսավորմանը:  

ՏԵՂԵԿԱՆՔ

<<Ճապոնիայի կառավարության տրամադրած դրամաշնորհների հաշվին ստացված գյուղատնտեսական տեխնիկայի հետագա տնօրինման մասին>> Հայաստանի Հանրապետություն կառավարության որոշման նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին

<<Ճապոնիայի կառավարության տրամադրած դրամաշնորհների հաշվին ստացված գյուղատնտեսական տեխնիկայի հետագա տնօրինման մասին>> Հայաստանի Հանրապետության կառավարության որոշման նախագծի ընդունմամբ այլ իրավական ակտերում փոփոխություններ և լրացումներ կատարելու անհրաժեշտություն չի առաջանում: 

Նախագծի ընդունման համար հիմք է հանդիսացել Հայաստանի Հանրապետության կառավարության 2000 թվականի հունիսի 14-ի №308 և հոկտեմբերի 23-ի №661 որոշումները:

ՏԵՂԵԿԱՆՔ

<<Ճապոնիայի կառավարության տրամադրած դրամաշնորհների հաշվին ստացված գյուղատնտեսական տեխնիկայի հետագա տնօրինման մասին>> Հայաստանի Հանրապետության կառավարության որոշման նախագիծն ընդունելու դեպքում պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին

<<Ճապոնիայի կառավարության տրամադրած դրամաշնորհների հաշվին ստացված գյուղատնտեսական տեխնիկայի հետագա տնօրինման մասին>> Հայաստանի Հանրապետության կառավարության որոշման նախագծի ընդունումը պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացում կամ նվազեցում չի առաջացնում:

ՏԵՂԵԿԱՆՔ

<<Ճապոնիայի կառավարության տրամադրած դրամաշնորհների հաշվին ստացված գյուղատնտեսական տեխնիկայի հետագա տնօրինման մասին>> Հայաստանի Հանրապետության կառավարության որոշման նախագծմանը և քննարկմանը հասարակության մասնակցության մասին

<<Ճապոնիայի կառավարության տրամադրած դրամաշնորհների հաշվին ստացված գյուղատնտեսական տեխնիկայի հետագա տնօրինման մասին>> Հայաստանի Հանրապետության կառավարության որոշման նախագծի մասին հասարակությանը չի իրազեկվել: 

Նախագծման և/կամ քննարկման աշխատանքներին հասարակությունը մասնակցություն չի ունեցել: 

ԱՄՓՈՓԱԹԵՐԹ

<<Ճապոնիայի կառավարության տրամադրած դրամաշնորհների հաշվին ստացված գյուղատնտեսական տեխնիկայի հետագա տնօրինման մասին>> Հայաստանի Հանրապետության կառավարության որոշման նախագծի վերաբերյալ ստացված դիտողությունների և առաջարկությունների, դրանց ընդունման կամ

չընդունման վերաբերյալ

	Առարկության, առաջարկության հեղինակը, 

գրության ստացման ամսաթիվը, 

գրության համարը
	Առարկության. առաջարկության բովանդակությունը

	Եզրակացություն
	Կատարված փոփոխությունները

	1
	2
	3
	4

	ՀՀ ֆինանսների նախարարի 02.06.2011թ.                                     1/3.8-2/79667-11 թվակիր գրություն


	ՀՀ կառավարության 04.11.2010թ. «Գյուղատնտեսության տեխնիկական վերազինման և գյուղատնտեսական տեխնիկայի օգտագործման արդյունավետության բարձրացման հայեցակարգին հավանություն տալու մասին» №43 արձանագրային  որոշմամբ հաստատված հայեցակարգի դրույթները ապրանքների իրացման գծով հիմնականում վերաբերվում են 2010թ-ին ճապոնական դրամաշնորհի հաշվին ներմուծված գյուղատնտեսական տեխնիկայի իրացմանը, ուստի առաջարկում ենք առավել պարզաբանված և առանձնացված տեսքով ներկայացնել վարձակալած տեխնիկայի իրացումը` ըստ գործընթացների հաջորդականության, իրացման մեթոդների և հնարավոր գնորդների ընտրության սկզբունքների:

Միաժամանակ առաջարկում ենք որոշման նախագծի 4-րդ կետում առավել պարզաբանված և գործընթացների հնարավոր մանրամասն հաջորդականությամբ ներկայացնել գյուղատնտեսական տեխնիկայի օտարման և դրանից առաջացած պարտավորությունների գծով նախատեսված ծախսերի կատարման, կամ փոխհատուցման սկզբունքները:

Առաջարկում ենք նաև որոշմանը կից տալ տեխնիկա ձեռք բերողների ցուցակը՝ ըստ վերոհիշյալ ցուցանիշների բավարարման:


	Ընդունվել է մասամբ
	Որոշման 2-րդ կետն ամբողջությամբ լրամշակվել է և ավելացվել է 5-րդ կետ:

Որոշման նախագծին կից տեխնիկա ձեռք բերողների ցուցակը ներկայացնելը նպատակահարմար չէ, քանի որ բացառված չէ ամբողջ տեխնիկայի վաճառքը միայն վարձակալներին: 

	ՀՀ արդարադատության նախարարի 06.07.2011թ. 01/4041-11 թվակիր գրություն
	1. Որոշման նախագծի նախաբանն անհրաժեշտ է խմբագրել, մասնավորապես, նախաբանում անհրաժեշտ է հղում կատարել այն նորմատիվ իրավական ակտին, որով Հայաստանի Հանրապետության կառավարությունը լիազորվել է ընդունելու նախագիծը: Բացի այդ, նախաբանում նշված «Հաշվի առնելով» բառերն անհրաժեշտ է հանել:

2. Նախագծի 2-րդ կետում «Ագրոսպասարկում» բառից հետո անհրաժեշտ է լրացնել «պետական» բառը` նկատի ունենալով այն, որ Հայաստանի Հանրապետության կառավարության 2000 թվականի հունիսի 14-ի թիվ 308 և հոկտեմբերի 23-ի թիվ 661 որոշումներով նախագծով նշված գույքը վարձակալության հիմունքներով տրամադրվել է «Ագրոսպասարկում» պետական փակ բաժնետիրական ընկերությանը, այլ ոչ թե «Ագրոսպասարկում» փակ բաժնետիրական ընկերությանը: 

3. Նախագծի 2-րդ կետով հղում է արված Հայաստանի Հանրապետության կառավարության 2011 թվականի փետրվարի 17-ի թիվ 134-Ն որոշման             1-ին կետի 1-ին ենթակետին, մինչդեռ հիշյալ իրավական ակտի 1-ին կետը ենթակետերի չի բաժանվում:

4. Նկատի ունենալով «Պետական գույքի մասնավորեցման (սեփականաշնորհման) մասին» Հայաստանի Հանրապետության օրենքի պահանջները, անհրաժեշտ է նախագծով նախատեսել նաև նշված գույքի օտարման ձևը (ուղղակի վաճառք, աճուրդ, մրցույթ և այլն):
	Ընդունվել է
	1. Որոշման նախագծի նախաբանը խմբագրվել է:

2. Որոշման նախագծի նախաբանում և 1-ին կետում<<Ագրոսպասար-կում>> բառից հետո ավելացվել է <<պետական>> բառը:

3. Որոշման նախագծի 2-րդ կետից հանվել է <<1-ին ենթակետ>> բառերը:

4. Որոշման նախագծի 1-ին կետում ավելացվել է <<ուղղակի վաճառքի ձևով>> բառերը:



